Муниципаль тур
Рус телендә белем бирү оешмаларының 

татар төркемнәрендә белем алучы укучылар өчен татар теленнән олимпиада биремнәре

(2016/2017 нче уку елы)
11 нче сыйныф
Үткәрү вакыты – 2,5 сәгать                                              Максималь балл -81
I. Текстны укыгыз һәм биремнәрне үтәгез.                                 (61 балл)
Беренче укытучым.

1) Минем беренче укытучым – Гадилә апа – ул чакта да шактый өлкән яшьтә иде инде. 2) Безне кайтарып җибәргәч тә утырып кала, дәфтәр тикшереп, киләсе дәресләренә әзерләнеп, эшен бетереп кайта торган булгандыр, шуңа күрә класс тәрәзәсендә соңга кадәр ут сүнми иде. 3) Ялгыз яшәде Гадилә апа, әллә шуңа йөзеннән моңсулык китмәде. 4) “Сезнең барлыкка куанып яшим”, – дигән сүзләрен кайсыбыз аңлап җиткерсен соң?  5) Хәер, бүген дә белеп бетермим бугай әле андый мәгънәне. 6) Юкса иң яраткан укучыларының берсе булып исәпләнә идем, өлкән классларга киткәч тә, укуым белән гел кызыксынып торды. 7) Институтка укырга кергәч тә, миннән бигрәк ул куанды.

8) Аннан соң күп еллар узды инде. 9) Гадилә апа белән үткән көннәр дә күңелдә акрынлап җуела барды. 10) Һәркемнең үз тормышы, үз мәшәкатьләре, нәрсәне генә хәтерләп бетермәк кирәк!

11) Янына килеп басуыма, Гадилә апа мине шунда ук таныды, кочаклап алды.

12) ”Бәйрәм көнне берәрсе кереп чыгар дигән идем, рас килде бит! – диде, балаларча куанып. 13) Мин синең шушы тирәдә генә яшәвеңне ишетеп белә идем, җае чыкмыйдыр, бер күрешеп чыгар әле дип көтә идем! – дип, сөйләнә-сөйләнә, капкага таба атлады. 14) Йөземне чәчәкләр артына яшердем, юкса күзләремнең алдашканын, йөземнең куанычтан түгел, уңайсызланудан кызаруын сизми калмас иде укытучы апа. 
(Ләлә Гыймадиевадан)
1. 1 нче – 3 нче җөмләләрдән тартым белән төрләнгән исемнәрне языгыз.
2. 4 нче – 6 нчы җөмләләрдән рәвешләрне табып, төркемчәләрен күрсәтегез.

3. 3 нче – 5 нче җөмләләрдән рәвеш хәле булып килгән асыл сыйфатны табып языгыз.

4. 12 нче – 14 нче җөмләләрдән  затланышсыз фигыльләрне табып, төркемчәләрен күрсәтегез.

5. 10 нчы җөмләдән әйтелеше белән язылышы туры килмәгән сүзләрне табып, транскрипциясен  языгыз.

6. Кире сүз тәртибе күзәтелгән җөмләләрне билгеләгез.

7. 13 нче – 14 нче җөмләләрдән  иялек килешендәге алмашлык һәм исемнәр белән белдерелгән тәмамлыкларны табыгыз.

8. Беренче кызыл юлдагы җөмләләрдә сызык куелу очракларын аңлатыгыз.

9. Икенче кызыл юлдан югала сүзенә синоним булган сүзне языгыз.
10. 3 нче җөмләнең төрен билгеләгез.

II.                                                                                                       (9 балл)
Нәрсә ул туры һәм кыек сөйләм? Кагыйдәләрен языгыз һәм мисаллар китерегез. Туры сөйләмнең төрләрен санап, мисаллар китерегез.
III.                                                                                                   (11 балл)
“Татарстан – минем республикам” дигән темага 10-11 җөмләле хикәя языгыз.
